
1. Innleiing 27 

2025 har vore eit år prega av høg aktivitet i Bergen ungdomslag Ervingen. Gjennom heile året 28 

har born, ungdom og vaksne i dei ulike særlaga våre – folkedans, song, spelemannslag og 29 

kveding – vore aktive på kvar sine arenaer, og saman har dei skapt møteplassar som styrkjer 30 

både kulturarven og samhaldet i laget. 31 

I 2025 har me særleg merka ei positiv utvikling i aktivitetane for barn og unge. Barnelaget har 32 

hatt eit framifrå år med høg deltaking, tilskiping av barnestemne og ikkje minst Gnist-prisen 33 

under Landskappleiken i Eidfjord – ei stor anerkjenning av innsatsen som blir lagt ned for å 34 

skapa danseglede for dei yngste. Juniorspelemannslaget har òg hatt eit innhaldsrikt år, med 35 

deltaking på fleire kappleikar og kurs, samt mykje dansespel. Gjennom FLOKE, 36 

ungdomsklubben driven av ungdom for ungdom, har me også sett viktig og kreativt arbeid med 37 

å byggja nye møteplassar og styrkja rekrutteringa. Me ser med stor glede fram til oppstart av 38 

Ungdomsringen i 2026! 39 

Dei vaksne grupperingane har halde fram arbeidet med både øvingar, kurs og framsyningar, og 40 

fleire samarbeidsprosjekt mellom særlaga har gitt gode resultat – ikkje minst felles 41 

øvingshelger, konsertar, folkemusikkveldar og dansekveldar på biblioteket og Kvarteret. 42 

Deltaking på kappleikar, kulturkveldar og større arrangement har vist at laget framleis har ein 43 

sterk og synleg posisjon i kulturlivet i regionen. 44 

Lagsstyret har i løpet av året jobba målretta med organisasjonsutvikling, kommunikasjon og 45 

synleggjering. Arbeidet med nye nettsider er godt i gang, og det er lagt vekt på tydeleg 46 

kommunikasjon, betre strukturar og å styrkja samarbeid og fellesaktivitetar på tvers av særlaga. 47 

Rådet har fått nye og viktige oppgåver, og samarbeidet mellom rådet, lagsstyret, styret i 48 

Ervingen Kulturhus AS og hyttenemnda har vore avgjerande i arbeidet med eigedomane, ikkje 49 

minst i planlegginga av langsiktig vedlikehald på Eidsholmen og i oppfølging av eigedelane til 50 

laget. 51 

Dugnadsinnsats frå medlemer er ein viktig del av lagsarbeidet. I år er det lagt ned eit stort tal 52 

timar i alt frå 17. mai-arrangement, jonsokfeiring, ungdomsklubb, øvingshelger og 53 

kulturkveldar til hyttedugnader, julelagsmøte og dei mange store og små oppgåvene som får 54 

hjula i organisasjonen til å gå rundt. Som alltid står dugnadsånda sterkt i laget vårt . 55 

Til slutt vil me løfta fram dei som har gjort eit uvurderleg arbeid med det historiske arkivet til 56 

laget det siste året: Eli Randmo, Annbjørg Fadnes Kyrkjebø og Torgrim Ljones – samt Arnvid 57 

Underlid som har bidrege med praktisk hjelp og transport. Innsatsen deira er avgjerande for å 58 

ta vare på historia vår for framtida. 59 

Ein varm takk til instruktørar, spelemenn, tillitsvalde, tilsette og dugnadsfolk. Takk til alle som 60 

har bidrege i året som gjekk – med tid, kompetanse, skaparglede og engasjement. Laget vårt er 61 

det me skapar saman. 62 

2. Folkedans 63 

a)   Vaksne 64 

Styret i Folkedanslaget har hatt ni møte i 2025.  65 

Faste øvingar  66 

Måndagsringen har hatt øvingar i Fensal kvar måndag, og ufo-dans to, tre kveldar i semesteret. 67 

Oppmøtet på dei faste øvingane har vore varierande. Ufo-dans er uformelle måndagsøvingar 68 

der alle dansarar og musikarar er velkomne til å komma innom og slenga seg med i dans og 69 

spel. Både nokre av dei faste måndagsringsmusikarane og andre musikarar, har vore innom og 70 

spelt desse kveldane. 28. april hadde Måndagsringen Hardangertema som opplading til 71 

landskappleiken i Eidfjord. 72 

Onsdagsringen øver kvar onsdag i Gimle. Oppmøtet har vore stabilt høgt i heile 2025. Stort sett 73 

har det vore mellom 15 og 25 dansarar på øvingane. I vårsemesteret hadde Onsdagsringen ei 74 

fellesøving med Audhilds, og har i tillegg har delteke, saman med Audhilds, på Folkemusikkens 75 

kveld på Bergen offentlege bibliotek i vår- og haustsemesteret. I haustsemesteret bidrog 76 

Onsdagsringen òg på eit arrangement på Kvarteret 25. september med krasjkurs og dans. 77 

Herifrå vart det til og med innslag i Vestlandsrevyen!  78 

Onsdagsringen deltok igjen i lagdans på landskappleiken i 2025. Denne gongen var heile 18 79 

dansarar med, og Audhilds spelte til. Det var veldig stas å vera så mange frå laget i lag på scena! 80 

Dansarar frå begge gruppene dansa på Torgallmenningen 17. mai.  81 

Folkedanslaget vil retta ei stor takk til alle instruktørar og musikarar som gjer det mogleg å driva 82 

dei ulike aktivitetane våre!  83 

Festar, kurs og hytteturar 84 

Fire måndagar frå 13. januar var det nybegynnarkurs i folkedans. Det var fire som deltok, og 85 

fleire av dei har i ettertid vore med på måndags- og onsdagsøvingar. Borghild Opdahl var 86 

instruktør, og Johanna Seim spelte. 87 

8. februar var det dans- og spelmaraton. Det var ein veldig kjekk kveld, med mange musikarar 88 

og dansarar i sving.  89 

8. mars var det stordanskveld. Om lag 40 deltok, og mange tok opp viser. Det  vart ein veldig fin 90 

kveld! 91 

28.-30. mars var Audhilds, Kvedargruppa og Onsdagsringen på hyttetur på Eidsholmen. Det vart 92 

ein veldig kjekk hyttetur med kurs i både dans, spel og kveding i tillegg til brettspel og mykje 93 

hygge for deltakarane. Gjermund Mildestveit, Lars Fivelstad Smaaberg, Ingvild Kleiveland Vevle, 94 

Ida Marie Rognsvåg og Anne Murstad var lærarar på dei ulike kursa. 95 

14. juni skipa Folkedanslaget til plateslepp og dansekveld i Gimle i samarbeid med Fjellbekken 96 

og Øivind Vabø. Det var ein vellukka kveld, med både konsert og dans. 97 

12. september var det Kulturnatt i Bergen, og Folkedanslaget heldt ope hus i Gimle med både 98 

krasjkurs, konsert og dans. Alle dei ulike særlaga fekk tilbod om å vera med og visa seg fram, så 99 

både Bergen juniorspelemannslag, Audhilds, Flatsabbane, Kor e’ tonen og  Kvedargruppa stod 100 

for musikken. Det var god stemning og ein god del folk innom.  101 

b) Ungdom 102 

I 2025 har det ikkje vore aktivitet i Ungdomsringen til BulE. Men dei eldste borna i Barnelaget 103 

planlegg ungdomsring i BulE frå hausten 2026.  Ungdomsklubben FLOKE er ein god stad for 104 

rekruttering og spreiing av danseglede til ungdom.  105 

c) Born 106 

2025 har vore eit fantastisk år for Barnelaget, med mange aktivitetar utanom det vanlege. 107 

Me kickstarta året med juletrefest, før me heldt fram med dei faste danseøvingane på 108 

måndagane. På hytteturen i februar hadde me med oss våre eigne instruktørar, Inga Myhr og 109 

Gunn Inger Sture, på laurdagen. Til sundag laga gruppe tre ein eigen koreografi til «Hålien» 110 

(Dansens dag-låt 2025), som dei lærte bort til gruppe 1 og 2. Det var svært vellukka. 111 

I mars skipa me til familiefolkedans, og så kom april. Rett før påske deltok Barnelaget på 112 

Hordakappleiken på Voss. Alt dagen etter jobba borna knallhardt ein heil dag med å spel a inn 113 

dansevideoar på Bryggen og i Lille Øvregaten til folkepedia.no. Men filminga stoppa ikkje der: I 114 

mai kom Anders Lillebø på oppdrag frå FolkOrg for å laga ein video om ungdomsklubben 115 

FLOKE. 116 

I juni dansa Barnelaget på Sjokoladekappleiken og fekk ta imot Gnist-prisen under 117 

Landskappleiken i Eidfjord, for arbeid med folkedans for born og unge. Det var ekstra fint at 118 

borna frå Barnelaget fekk ta imot prisen sjølve, og dei takka flott for heideren. 119 

Etter sommarferien starta semesteret med barnestemne, skipa til av Hordaland Ungdomslag 120 

og Bergen ungdomslag Ervingen på St. Paul skole i Bergen sentrum. Tre dagar vart fylte med 121 

dans, kurs i halling, munnharpe og teiknspråk, ulike formingsaktivitetar, besøk på 122 

Naturhistorisk museum og Fysak-hallen, disko om kvelden og kjekt samvær med alle 123 

deltakarane frå ungdomslaga på Nordfjordeid, Fjærland, Nordbygda, Trčič i Slovenia (som me  124 

vart kjende med i fjor då me var i Austerrike), Barnelaget og spelemannslag frå Bul Ervingen. 125 

Høgdepunktet var ei flott festivalframsyning i Fensal. I tillegg bidrog også den latviske 126 

kulturskulen med folkedans og musikk, og Annam Dance-gruppa skapte stemning med tamilsk 127 

dans til sørindisk filmmusikk. 128 

I september drog me igjen på hyttetur med Lars Fivelstad Smaaberg som instruktør. Me bidrog 129 

også til miljødugnaden og rydda strandsona for all slags søppel – til dømes ein diger flamingo-130 

gummibåt! I haustferien arrangerte me for første gong Hallingskulen med tre ungdommelege 131 

instruktørar frå Voss, som gav mykje inspirasjon. Kurset var så godt likt av deltakarane at det 132 

vart bestemt at det blir «Hallingklubb» gjennom heile 2026, minst ein gong i månaden. Dei tre 133 

ungdommane frå Voss, Inga Myhr og Lars Fivelstad Smaaberg skal vera instruktørar. Nokre av 134 

deltakarane reiste til Vestlandskappleiken rett etter kurset, og deltok på Sjokoladekappleiken 135 

der. 136 

I november dansa me igjen på førjulsdag på Hordamuseet. Det var mykje folk og god stemning 137 

når me baud til alldans. Glade vart også dei eldre på Domkirkehjemmet, som me besøkte både 138 

i juni og i slutten av november. 139 

Ungdomsklubben FLOKE vart arrangert fem gonger i løpet av 2025. Om våren fekk me sjå 140 

danseframsyninga Våg med Bardus og Johanne Mjøs, Erlend Viken Trio spelte, og me hadde 141 

munnharpekurs med Gaute Ullestad Moen. Om hausten hadde me musikkollektivet  Folksom 142 

på besøk, og i desember snurra me ein julefilm. FLOKE-nemnda, som består av sju born og 143 

ungdommar frå Barnelaget og juniorspelemannslaget, sette saman ein flott bukett av musikk, 144 

dans og aktivitetar for ungdomsklubben i 2025 – og meir er i vente i 2026. Det er berre å gle seg! 145 

Barnelaget har byrja å samla inn pengar til neste festivaltur. Me har lyst til å delta på Barnlek i 146 

Raseborg i Finland i juli 2026. På tampen av året vart det også bestemt at me startar opp ein 147 

ungdomsring hausten 2026. 148 

3.  Folkemusikk 149 

a) Audhilds og Flatsabbane 150 

Gjennom 2025 har Audhilds spelemannslag halde fram med kjerneaktiviteten i særlaget 151 

gjennom musikkøvingar, samt medverka med dansespel lokalt og delteke på kappleikar. 152 

Audhilds har i 2025 hatt ein stabilt god medlemsmasse og godt oppmøte på øvingar. Dei 153 

musikalske leiarane Johanna Seim og Irene Bjørke deler på å leia øvingane. Helge Plassen har 154 

også fungert som vikar.  155 

2025 har vore eit innhaldsrikt år. Audhilds har delteke på landskappleik i Eidfjord 26. - 29. juni, 156 

Vestlandskappleik i Øystese 10. - 11. oktober og Hordakappleik på Voss 5. april. Audhilds spelte 157 

til dans på Dans- og spelmaraton 8. februar, på Kulturnatt 12. september og på 158 

folkemusikkveldane på Bergen hovudbibliotek 2. april og 22. oktober. 17. mai spelte Audhilds 159 

saman med juniorlaget i hovudprosesjonen.  160 

Nytt av året 2025 er at Audhilds, saman med Onsdagsringen (folkedans), har hatt dansekurs og 161 

spelt til dans på Kvarteret. Kvelden vart arrangert av Bergen Realistforeining (RF) og var ein 162 

kjempesuksess. RF vil gjerne halda fram med folkemusikkveldar på Kvarteret framover.  163 

Saman med Onsdagsringen og Kvedargruppa, reiste me til lagshytta i Fana 28. - 30. mars. Det 164 

var lagt opp til kurs, samt sosialt samvær for å fremja fellesskap på tvers av særlaga. Kurset for 165 

hardingfelespel vart halde av Ingvild Kleiveland Vevle. Det vart også laga til hyttetur for 166 

kvedarane og Audhilds 28. - 30. november der me hadde felles øvingshelg til julekonsert.  167 

Saman med Kvedargruppa skipa Audhilds til julekonserten Fager er jordi 10. desember. Det var 168 

godt oppmøte [1.1]. Etter konserten vart det dans, med dansemusikk frå både kvedarane og 169 

Audhilds.  170 

Flatsabbane har hatt øvingar annakvar veke gjennom 2025. Øvingane har funne stad på 171 

realfagsbygget til Universitetet i Bergen. På samrådingsmøtet hausten 2025 fikk Flatsabbane 172 

tildelt øvingstid på Gimle frå 2026. Dette er me svært takksame for, og det vil knyta flatfelelaget 173 

endå sterkare til Audhilds og BUL Ervingen. I 2025 har Flatsabbane vore med og spelt til dans- 174 

på folkemusikkveld på biblioteket og på Dans- og spelmaraton. 175 

b) Juniorspelemannslaget  176 

2025 vart eit innhaldsrikt år for Bergen juniorspelemannslag. Laget var med på både 177 

Hordakappleik, Vestlandkappleik og Landskappleik, og spelte til dans då Bul Ervingen skipa til 178 

barnestemne i Bergen i august. I tillegg var dei med på plateslepp i juni og folkemusikkveld på 179 

biblioteket. 180 

I 2025 hadde juniorspelemannslaget 33 aktive medlemar. Fire instruktørar har følgd opp laget 181 

dette året: Maria Toppe, Ida Marie Rognsvåg, Elna Selle og Johanne Mjøs. Laget har også i år 182 

vore delt i fire grupper etter nivå. Øvingstidene har vore frå kl 18.00-20.00/20.15 på måndagar. 183 

Til saman har det vore 18 øvingar i 2025 – 10 i vårsemesteret og åtte i haustsemesteret. På nokre 184 

av desse øvingane har også aspirantane vore med.  185 

Tilskipingar som juniorspelemannslaget deltok på i 2025: 186 

Våren 2025: 187 

• 8. februar: Dans- og spelmaraton 188 

• 16.mars: Familiefolkedans 189 

• 2 april: Folkemusikkveld på biblioteket 190 

• 5. april: Hordakappleik 191 

• 3.–4. mai: Hyttetur, Eidsholmen 192 

• 2. juni: Sommarkonsert i Fensal 193 

• 14. juni: Plateslepp og dansespel 194 

• 25.–29. juni: Landskappleiken i Eidfjord, i klassen lagspel junior 195 

Hausten 2025: 196 

• 23. august: Barnestemne i Bergen (festivalframsyning 23. august) 197 

• 12. september: Dansespel på Kulturnatta 198 

• 20. oktober: Vestlandskappleiken i Øystese, i klassen lagspel junior 199 

• 22. oktober: Folkemusikkens kveld (gruppe 3+4) 200 

• 15. desember: Julelagsmøtet 201 

I tillegg har fleire av medlemene i laget delteke på ulike kurs, t.d. Unglåt i Førde (juli), 202 

juniorsamling på Osterøy (november) og UngOsa på Voss (oktober). 203 

4.  Song 204 

a) Kor e’ tonen 205 

Kor e’ tonen har hatt eit innhaldsrikt år. 206 

Koret tok inn berre eitt nytt medlem i januar, sidan me var i ferd med å intervjua kandidatar til 207 

ny dirigent og førebudde oss til kor-konkurransen Syng for oss. 208 

Det vart halde ei øvingshelg på våren. 209 

I mars deltok me på kor-konkurransen Syng for oss i Grieghallen. Det vart diverre ingen premie 210 

på oss. Dette var siste oppdrag og arbeidsdag for avtroppande dirigent Thea Meidell Sjule 211 

hadde. Koret takkar Thea for mange års trufast innsats.  212 

10.mars heldt koret første årsmøte for koret på mange år, der me laga nye korvedtekter og fekk 213 

betre organisatorisk system på styre og stell.  214 

17. mars starta Emil Kristoffersen Børø som ny dirigent. 215 

I mai opprettheldt me tradisjonen med å synga for dei eldre på Domkirkehjemmet på 17. mai. 216 

Dette er eit velgjerdsoppdrag utan honorar. 217 

Koret valde også i år å ha to sumarkonsertar, sidan me fekk ny dirigent midt i semesteret. Rett 218 

før oppstart på haustsemesteret song ein liten delegasjon i eit bryllaup på bestilling. 219 

Koret heldt ope øving i august, og hadde 11 personar på prøvesang. Seks av desse gjekk vidare 220 

til prøveperiode, og tre takka ja til tilbod om fast plass i koret etter prøveperioden og vart tekne 221 

opp som medlemer. 222 

Koret deltok i september på Kulturnatt saman med andre særlag i Gimle. I september deltok 223 

me også på Korforbundets haustkonsert i Peer Gynt-salen i Grieghallen. 224 

Det vart som vanleg, halde to øvingshelger på hausten, den eine på Eidsholmen i samband med 225 

hyttetur. Det var ein kald fornøyelse. 226 

I november hadde koret tre honorerte oppdrag: to julebord for DnB og ein 50-årsdag. DnB var 227 

veldig nøgd, og sjansen er stor for at me får same førespurnad att til neste år. Jubilanten i 50-228 

årsdagen var også veldig nøgd. 229 

Laurdag 13. desember heldt me julekonsert i Johanneskyrkja. 230 

Før julelagsmøtet 15. desember var me på Domkirkehjemmet og gledde dei eldre med 231 

julestemning. 232 

Koret hadde ved utgangen av året 57 medlemer. 233 

b) Kvedargruppa 234 

Kvedargruppa har vore med på fleire små oppdrag i året som har gått. Mellom anna har gruppa 235 

fått vera ein del av underhaldninga på biblioteket og var med og tralla til dans på 236 

Realistforeningen sitt arrangement på Kvarteret. Hyttetur saman med Audhilds og 237 

Onsdagsringen, har vore veldig kjekke å vera med på. Me har også hatt julekonsert saman med 238 

Audhilds med ei fellesøvingshelg på hytta. Det var fullsett sal og god stemning. I 2025 har det 239 

vore fleire nye innom på øvingane våre, og fleire enn me har sett dei siste åra har kontakta oss 240 

på e-post og meldt interesse.  Gruppa tilbyr no nye medlemer ein ekstra halvtime med 241 

instruktør i førekant av øvingane. Dette er for at dei skal få læra seg repertoaret gruppa allereie 242 

kan, på ein god måte. Kvedargruppa har 12 aktive medlemer. Det er stabilt og godt oppmøte 243 

på øvinga. 244 

5. Lagsstyret 245 

Sidan førre årsmøte har lagsstyret vore sett saman av Renate Nilsen, Thomas Reime Berthelsen, 246 

Borghild Sudmann Mandelid, Ørjan Olsen Furnes og Dagrun Slettebø Daltveit som leiar. Robin 247 

Van de Valle, Inga Myhr og Johanna Mjeldheim har vore styret sine vararepresentantar. 248 

Gjennom året har lagsstyret hatt 11 styremøte og handsama 81 saker. Representantar frå styret 249 

har også delteke i møte med Rådet. Både i vår og i haust har det vore arrangert 250 

samrådingsmøte. På desse møta har ein snakka om fellesaktivitetar og særlaga sine interesser.   251 

Samstundes har drift og orden i Gimle vore i fokus. Styret har òg konsentrert seg om korleis 252 

nettsida vår skal sjå ut, og korleis laget kan gjera seg meir tilgjengeleg, oppdatert og synleg 253 

både i byen sine gater og på skjermen sine flater. Lagsstyret har også skipa årsmøte, Kven veit-254 

tevling, 17.mai-feiring, rebusløp og jolelagsmøte. 255 

 Informasjon om laget sine aktivitetar og hendingar har vore publisert på nettsida vår 256 

www.bergen.ungdomslag.no. Elles er laget ein flittig brukar av Facebook 257 

(@bergen_ungdomslag_ervingen) og Instagram (@bulervingen) for å syna fram aktivitetar, 258 

blesta komande hendingar og kommunisera med medlemer og andre. Nokre av særlaga nyttar 259 

seg av eigne grupper og nettsider. Relevant informasjon frå desse vert delt på hovudsida til 260 

laget. Informasjon frå laget har vore sendt ut til medlemene gjennom nyhendebrevet 261 

«Bodstikka». 262 

6. Melding frå rådet  263 

Årsmøte i 2025 valde å gje rådet ein ny funksjon, ved å overføra ansvar og arbeidsoppgåver frå 264 

tidlegare Fonds- og eigedomsstyret til rådet.   265 

Omframt årsmøte løfta ei oppmoding om at å sjå på langsiktig vedlikehald av lagshytta 266 

Eidsholmen. Hyttenemnda utarbeidde difor ei oversikt over vedlikehaldsbehovet, og rådet, 267 

styret og hyttenemnda har avklart fordeling av ansvar og oppgåver i eit felles møte.  268 

Rådet har handsama saker om rekneskapsbyrå, heiderslagsmeldlem og tolking av $6 Rusfritt 269 

miljø etter innspel frå lagsstyret. Rådet har også handsama årsmøtesaker i forkant av årsmøtet 270 

og ei sak om Selsvik gard (tidlegare utferdsstad til Bondeungdomslaget i Bergen).  271 

Rådet har ansvar for å fylgja opp eigedelane til laget, Ervingen kulturhus AS. På ordinær 272 

generalforsamling vart det vedteke å gje eit utbytte til laget på 300 000,-. Seinare var det også 273 

halde ekstraordinær generalforsamling, der det vart vedteke å ta ut eit større utbytte.  Dette 274 

vert ikkje utbetalt, men i staden gitt som lån til Ervingen Kulturhus.  Lånet mellom Ervingen 275 

Kulturhus AS og laget er då på 10 500 000. 276 

Det har vorte gjennomført tre dialogmøte mellom laget som eigar , og styret i Ervingen 277 

Kulturhus i 2025 (11. februar, 2. september og 2. desember). Dette er ein møteplass etablert 278 

etter initiativ frå det tidlegare Fonds- og eigedomsstyret for å utveksla informasjon.  279 

Ervingen Kulturhus har gjennomført eit stort vedlikehaldsarbeid i Fensal  det siste året.  Taket 280 

er renovert, og mesteparten av vindauga er skifta (ikkje i festsalen og fyrste høgda).  281 

Nøkkelsystemet i Fensal er skifta og er no i same system som det Gimle har. Det er også starta 282 

maling og pussing av fasade. Dette arbeidet held fram i 2026.  283 

Ervingen kulturhus har også halde fram arbeidet med å få fleire leigetakarar inn i Gimle på 284 

dagtid, samt at dei gamle pianoa er bytt ut med eit nytt elektrisk piano. Me har også eit felles 285 

mål om å få fleire styremedlemer i Ervingen Kulturhus, eit arbeid rådet har fylgd opp, og som 286 

vil halda fram i 2026. 287 

Reservefondet:  Det har ikkje vore endringar i fondsportefølgja. Det er derimot gjort vedtak om 288 

å samla midlar på konto i ein bank, etter innspel frå rekneskapsbyrå. Dette for å få lågare 289 

utgifter.  290 

Rådet har i 2025 hatt fylgjande møteaktivitet: 291 

• 11. februar (inkl. lagsleiar), 292 

• 8. april (inkl. Arnvid Underlid), tidlegare leiar i Fonds- og eigedomsstyret),   293 

• 4. juli 294 

• 26. august (inkl. lagsleiar),  295 

• 2. oktober 296 

• 13. november (inkl. Thomas Reime Berthelsen, styremedlem) 297 

7. Dugnad 298 

I 2025 har synt at dugnadsånda framleis står sterkt i laget. Det har vore lagt ned mange 299 

arbeidstimar i særlaga og lags- og eigedomsstyra med nemnder.  300 

I 2025 vart det utført dugnad ved mange høve, mellom anna: 301 

- Folkedanslaget gjennomførte fire nybyrjarkurs. 302 

- Dans- og spelmaraton i februar 303 

- Stordanskveld og Familiefolkedans i mars 304 

- Plateslepp og dansekveld i juni 305 

- Barnestemne i august 306 

- Dansekurs og dansekveld på Kvarteret i september 307 

- 17. mai vart gjennomført på tradisjonelt vis. Kaker til kafeen var bakt på dugnad. Dugnadsfolk 308 

stilte også opp både som fanebærarar og til førebuing og gjennomføring av 17. maikafeen. 309 

Folkedanselaget hadde framsyning på Torgalmenningen, og koret song både på 310 

nynorskgudstjeneste i Domkirken og på Domkirkehjemmet. 311 

- Det har vore gjort fleire dugnader på Eidsholmen. Som tidigare har dette vore eit samarbeid 312 

mellom hyttenemda og andre lagsmedlemmer. 313 

- Rebusløp vart gjennomført på tradisjonelt vis. 314 

- Kulturnatta vart gjennomført 13. september med både krasjkurs og dans. 315 

- BulE-medlemer har også stilt opp på dugnad for å hjelpa til med rydding og låsing i Gimle, 316 

knytt til utleige for tilskipingar. 317 

- FLOKE er ein ny ungdomsklubb som vert driven på dugnad, av og for ungdomar. Klubben 318 

hadde fem samlingar i 2025. 319 

- Julelagsmøtet vart gjennomført på tradisjonelt vis. Det vart gjort dugnad med åresal , og det 320 

kom inn mange premiar til dette. Organiseringa var god, og det vart gjort mykje arbeid både 321 

kvelden før og under heile julelagsmøtet, med rigging av bord og stolar, pynting og dekking, 322 

førebuingar og gjennomføring på kjøkkenet, samt servering. 323 

- Det vart skipa til to folkemusikkveldar ved Bergen Offentlige bibliotek i 2025. Både Audhilds, 324 

Flatsabbane, Kvedargruppa og Juniorspelemannslaget spelte på dugnad til stor jubel. Dette er 325 

fin reklame for laget. I tillegg vart det halde krasjkurs i folkedans ved instruktør frå laget 326 

- Hyttetur for både Juniorspelemannslaget, Barnelaget, Kvedargruppa, Audhilds og 327 

Onsdagsringen. I desse samanhengane har ein også lagt ned mange dugnadstimar. 328 

- Koret har hatt fire øvingshelger, sunge i konfirmasjon og i to bryllaup, samt på 329 

Domkirkehjemmet før jul i 2025. Barnelaget hadde også framsyning på Domkirkehjemmet før 330 

jul. 331 

- Medlemslotteriet gav laget god inntekt, der om lag 200 loddbøker vart selde. 332 

- Både til 17. mai og til julelagsmøtet er det laga detaljerte planar for dugnadsoppgåvene, slik 333 

at det skal vera lettare å gjennomføra dugnad. 334 

- Nytt av året var at medlemar i laget fekk moglegheit til å ta helgevakter i Gimle. På denne 335 

måten fekk dei ulike laga ekstra inntekt i form av honorar på 1000 kr per helg (fredag – sundag). 336 

Medlemer i koret og i Folkedanslaget går også låsevakter i Gimle måndagar og onsdagar. 337 

8. Samarbeid med andre 338 

Fordjupingsprosjektet for ungdom, som starta i 2023, har halde fram i 2025. Prosjektet er eit 339 

samarbeid mellom Bergen ungdomslag Ervingen, Bergen kulturskule, Osterøy kulturskule, Ole 340 

Bull Akademiet, Sunnfjord kulturskule og Voss kulturskule. Prosjektet har hatt fleire samlingar.  341 

Fleire ungdommar  frå laget vårt tek del i prosjektet. På same måte som i 2024 , samarbeidde 342 

fordjupingsprosjektet med UngOsa/Osafestivalen om overnatting, kost og losji, slik at 343 

deltakarane i prosjektet vart ein del av ei større samling. Dei som deltok på UngOsa, fekk eit 344 

innblikk i kva fordjupingsprosjektet går ut på. Fordjupingsgjengen deltok også med fleire 345 

innslag på UngOsa-konserten. 346 

Som tidlegare år, har det vore skipa til folkedanskveldar på Bergen offentlege Bibliotek. Her har 347 

laget vårt delteke med kurs i folkedans, og fleire grupper har spelt og kveda til dans. 348 

Kvedargruppa og Audhilds har stilt opp på Det akademiske kvarter på ein folkedanskveld for 349 

studentar hausten 2025. Det vart også skipa til krasjkurs i folkedans leia av Gunn Inger Sture. 350 

Kvelden var eit samarbeid med Realistforeningen i Bergen og var særs vellukka, med godt 351 

oppmøte. Etterpå fekk me fleire nye medlemer, både i Kvedargruppa og onsdagsringen. 352 

Juniorspelemannslaget vert framleis drive i samarbeid med Kulturskulen i Bergen. Bergen 353 

kommune støttar tilbodet om einskildundervisning i hardingfele for dei som ikkje får plass i 354 

kulturskulen.  355 

Som tidlegare år, har viktige samarbeidspartnarar vore mor-organisasjonane våre Noregs 356 

Ungdomslag og Noregs Mållag, Hordaland Mållag, Hordaland Ungdomslag, Hordaland 357 

Musikkråd, Norges Korforbund og FolkOrg. Me samarbeidde også med Bergen kommune. Laget 358 

er medlem av Amatørkulturrådet i Bergen, Bygdelagsnemndi og Vestlandske Teatersenter. 359 

9. Eigedom  360 

a) Lagshusa  361 

Nær alle aktivitetar og øvingar i laget vert haldne i Gimle. Måndagsringen øver i Fensal.  362 

Størsteparten av Fensal er leigd ut til Bergen internasjonale kultursenter (BIKS) via Bergen 363 

kommune. Idrettslaget Gular, Bjørgvin husflidslag, Norges Kvinne- og familieforbund, Bergen 364 

og Midthordland krets og Det felles innvandrarrådet i Hordaland held også til i huset.  365 

b)  Hytta  366 

Det er i løpet av året planlagt og gjennomført tre dugnader; 1. og 2. april (åtte deltakarar), 14. 367 

og 15. juni (fem deltakarar) og 1. og 2. november (fem deltakarar). Hyttenemnda m/fleire laga 368 

til jonsokfeiring den 23. juni. Tilskipinga var svært vellukka, med over 50 born og vaksne, som 369 

koste seg med grill, dans, bading, leik og bål. 370 

Saman med lagsstyret og rådet, har hyttenemnda diskutert ansvarsfordelinga for vedlikehald 371 

og investering knytt til hytta. 372 

I tillegg til hyttenemnda, har Øystein Sæle vore me i arbeidsgruppa for hytta. 373 

10. Medlemstal 374 

31.12.24: 375 

Born (under 14 år): 38 376 

Ungdom (14-26 år): 28 377 

Vaksne (over 26 år):  187 378 

Til saman: 253 379 

 380 

31.12.2025: 381 

Born (under 14 år): 47 382 

Ungdom (14-26 år): 36 383 

Vaksne (over 26 år): 182 384 

Til saman: 265 385 

11. Kontor og tilsette  386 

I 2025 har Gro Vetås vore tilsett som dagleg leiar i 100% stilling. Cirrus Regnskap har ført 387 

rekneskapen for laget fram til og meg september, då me bytte rekneskapsbyrå til VKST. 388 

På kontoret i Fensal har Hordaland Mållag og Bergen Kulturforum leigd kontorplassar heile 389 

året. 2clean NKI AS har stått for reinhald av kontor- og møtelokalet i Fensal. 390 

12. Heiderslagsfolk  391 

Dagrunn Berntsen 392 

Kårmund Myklebost 393 

13. Gåver, helsingar og minne  394 

Gåve til instruktørar og spelmenn, blomehelsingar/gåve til medlemer, heiderslagsmedlemer, 395 

tillitsvalde og tilsette ved passande høve.  396 

14. Oversikt over tillitsvalde  397 

 Lagsstyret  

Leiar Dagrunn Slettebø Daltveit Ny, 1 år 

Medlem Ørjan Olsen Furnes Ny, 2 år 

Medlem Thomas Reime Berthelsen Ikkje på val, 1 år att 

Medlem Renathe Nilsen Ikkje på val, 1 år att 

Medlem Borghild Sudmann Mandelid Ny, 2 år 

Varamedlem Robin van de Walle Attval, 1 år 

Varamedlem Inga Myhr Attval, 1 år 

Varamedlem Johanna Mjeldheim Attval, 1 år 

Merknad: Borghild S. Mandelid var på reise fram til 1. mai 2025. Marit Kvamen deltok på alle 398 

styremøte fram til sommaren (utan røysterett). 399 

 Rådet 

Leiar Borghild Marie Opdahl Attval, 1 år 

Medlem Gunn Inger Sture Ikkje på val, 1 år att 

Medlem Elin Sletbakk Ny, 2 år 

Medlem Stig Indrebø Ikkje på val, 1 år att 

Medlem Vegard Hernes Opheim Ny, 2 år 

Varamedlem Live Havro Bjørnstad Ny, 1 år 

Varamedlem Sverre Sundvor Attval, 1 år 

Folkedanslaget 

Leiar Gunn Inger Sture Attval, 1 år 

Medlem Stig Indrebø Attval, 2 år 

Medlem Steinar Rognsvåg Attval, 2 år 

Medlem Ingvild Sunde Stokke Ikkje på val, 1 år att 

Medlem Gunvor S. Heggland Ikkje på val, 1 år att 

Barnelaget 

Leiar Karin Møssler Attval, 1 år 

Medlem Trille Karoline Oppedal Ikkje på val, 1 år att 

Medlem Yvonne Dahl Attval, 2 år 

Merknad: Line Ådland har sa seg villig til å hjelpa til i Barnelaget, då Yvonne Dahl var mykje borte 400 

mellom april og oktober.  401 

Koret 

Leiar Kristin Lygre Attval, 1 år 

Medlem Julian Merlin Ertel Ikkje på val, 1 år att 

Medlem Daniela Swachta Ny, 2 år 

Varamedlem Rolf Arild Topphol Attval, 1 år 

Varamedlem Ida Garmann Ny, 1 år 

Juniorlaget 

Medlem Anne Jenny Bergseth Ny, 2 år 

Medlem Therese G. Eide Ikkje på val, 1 år att 

Medlem Cecilie Eide Ny, 2 år 

Audhilds 



 

16 
 

Leiar Elise Hessevik Attval, 1 år 

Medlem Ingvild Sunde Stokke Ikkje på val, 1 år att 

Medlem Johanna Seim Attval, 2 år 

Hyttenemnda 

Leiar Stig Vaular Attval, 1 år  

Medlem Ingunn Skjelvan Ikkje på val, 1 år att 

Medlem Hans Nyeggen Attval, 2 år 

Øystein Sæle har vore med i arbeidsgruppa til hyttenemnda 402 

Ettersyn 

Medlem Kim Rætta Ny, 1 år 

Medlem Einar Heggland Attval, 1 år 

Varamedlem Jorun Moklev Ny, 1 år 

Valnemnda 

Leiar Øystein Erstad Ny, 1 år 

Medlem Irene Bjørke Attval, 1 år 

Medlem Marthe Grønsveen Attval, 1 år 

Medlem Hans Nyeggen Ny, 1 år 

Medlem Helge Plassen Ny, 1 år 

Kontaktperson i Kvedargruppa: Stig Indrebø og Tora Fjeld. 403 

15. Lagsmøte, festar og eigne tilskipingar  404 

Dato Tilskiping Kvar Ansvarleg 

06.01.25 Juletrefest Gimle Barnelaget 

13.01.25 Nybyrjarkurs Fensal Folkedanslaget 

20.01.25 Nybyrjarkurs Fensal Folkedanslaget 

24-

25.01.25 

Øvingshelg  Gimle Koret 

27.01.25 Nybyrjarkurs Fensal Folkedanslaget 

0.02.25 Nybyrjarkurs Fensal Folkedanslaget 

08.02.25 Dans- og spelmaraton Gimle Folkedanslaget 

14.02.25 Ungdomsklubben 

FLOKE 

Gimle Barnelaget  

14-

16.02.25 

Hyttetur og kurs Eidsholmen Barnelaget 

07.-

08.02.25 

Øvingshelg Gimle Koret 

08.03.25 Stordanskveld Gimle Folkedanslaget 

05.03.25 Årsmøte BulE Gimle Styret 

11.03.25 Samrådingsmøte Fensal Styret 

14.03.25 Ungdomsklubben 

FLOKE 

Gimle Barnelaget  

16.03.25 Familiefolkedanskveld Gimle Barnelaget 

17.03.25 Framhald av årsmøte 

BulE 

Gimle Styret 

28.-30. 

03.25 

Hyttetur og kurs Eidsholmen Folkedanslaget, 

Audhilds og 

Kvedargruppa 

30.03.25 Årsmøte i Hordaland 

Ungdomslag 

Osterøy Dagrun S Daltveit 

01.04.25 Hyttedugnad Eidsholmen Hyttenemnda 

02.04.25 Hyttedugnad Eidsholmen Hyttenemnda 

03-

04.05.25 

Hyttetur og kurs Eidsholmen Juniorlaget 

09.05.25 Ungdomsklubben 

FLOKE 

Gimle Barnelaget 

17.05.25 17. mai-kafé Gimle Styret 

22.05.25 Rebusløp og 

sommaravslutting 

Gimle Styret 

26.05.25 Sommarkonsertar Gimle Koret 

02.06.25 Sommarkonsertar Gimle Koret 

02.06.24 Sommarkonsert Fensal Juniorlaget 

14.06.25 Hyttedugnad Eidsholmen Hyttenemnda 

15.06.25 Hyttedugnad Eidsholmen Hyttenemnda 

23.06.25 Jonsokfeiring på hytta Eidsholmen Hyttenemnda 

 Konsert i bryllaup  Koret 

05-

07..09.24 

Hyttetur og kurs Eidsholmen Barnelaget 

12.09.25 Kulturnatt Gimle Folkedanslaget 

19.09.25 Ungdomsklubben 

FLOKE 

Gimle Barnelaget 

30.09.25 Samrådingsmøte Fensal Styret 

06-

09.10.25 

Hallingskule i 

haustferien 

Gimle Barnelaget 

01.11.25 Hyttedugnad Eidsholmen Hyttenemnda 

02.11.25 Hyttedugnad Eidsholmen Hyttenemnda 

14.-

16.11.25 

Øvingshelg  Eidsholmen Koret 

29.11.25 Dansefest Gimle Folkedanslaget / 

Barnelaget 

28-

30.11.25 

Hyttetur og kurs Eidsholmen Audhilds og 

Kvedargruppa 

15.12.25 Julelagsmøte Gimle Styret 

05.12.25 Ungdomsklubben 

FLOKE 

Gimle Barnelaget 

10.12.25 Julekonsert og 

dansekveld 

Gimle Kvedargruppa og 

Audhilds 

13.12.25 Julekonsert Johanneskirken  Koret 

16. Utsendingar, representasjon og 405 

samarbeid  406 

I 2025 var Bergen ungdomslag Ervingen med i spørjetevlinga Kven Veit? og fekk 3. plass.  407 

Dato Tilskiping Kvar 1. Kv     Kven 

25-26.01.25 Fordjupingshelg Osterøy Ungdommar frå 

Juniorlaget 

08.03.25 Syng for oss Bergen Koret 

14.03.25 Film og intervju på 

Ungdomsklubben 

FLOKE 

Gimle Barnelaget, 

FolkOrg, Dextra 

16.03.24 Årsmøte Hordaland 

folkemusikklag 

Voss Dagrun S. 

Daltveit  

02.04.24 Folkemusikk-kveld på 

biblioteket 

Bergen Folkedanslaget, 

Audhilds, 

Flatsabbane, 

Kvedargruppa. 

Juniorlaget 

13-15.03.25 Fordjupingshelg Eidsholmen Ungdommar frå 

Juniorlaget 

05.04.24 Hordakappleik Voss Div. medlemer 

06.04.25 Folkepedia-innspeling Bergen Barnelaget, NU, 

HU, Nordbygda 

UL 

07.04.25 Korkafe    

25-27.04.25 Landsmøte Noregs 

Ungdomslag 

Oslo Dagrun S. 

Daltveit 

17.05.25 Framsyning Torgallemnningen Folkedanslaget 

17.05.25 Konsert Domkirkehjemmet Koret 

02.06.25 Framsyning Domkirkehjemmet Barnelaget 

14.06.25 Platselepp m/Øivind 

Vabø og dansekveld 

Gimle Folkedanslaget, 

Fjellbekken 

24-26.06.25 Fordjupingssamling Eidfjord Ungdommar frå 

Juniorlaget 

25.-29.06.25 Landskappleiken Eidfjord Div. medlemer 

27.06.25 Fordjupingsframsyning Eidfjord Ungdommar frå 

laget 

28.06.25 Sjokoladekappleik Eidfjord Barnelaget, 

Juniorlaget, 

aspirantar 

29.06.25 Gnistprisen Eidfjord Barnelaget 

02-04.07.25 UngLåt Førde  

22-24.08.25 Barnestemma Bergen Barnelaget 

25.09.25 Dansekurs og 

dansekveld på 

Kvarteret 

Bergen Folkedanslaget  

28.09.25 Haustkonsert, 

korforbundet 

Bergen Koret 

10-12.10.25 Vestlandskappleiken og 

sjokoladekappleik 

Øystese  

24-26.10.25 UngOsa Voss  

24.-26.10.25 Fordjupingshelg Voss  

24-26.10.25 FolkLeiarUng Voss  

22.10.24 Folkemusikk-kveld på 

Biblioteket 

Bergen Folkedanslaget, 

Audhilds, 

Kvedargruppa, 

Juniorlaget. 

Flatsabbane 

07-09.11.25 Juniorsamling Haus  

16.11.25 Førjulsdag på 

Hordamuseet 

Hordamuseet Barnelaget 

29.11.25 Framsyning Domkirkehjemmet Barnelaget 

15.12.25 Konsert Domkirkehjemmet Koret 

  408 

17. Førebelsrapport for arbeidsprogrammet 409 

1. Styrkja arbeidet med marknadsføring og gjera laget til ein meir synleg aktør på 410 

kulturfeltet i Bergen 411 

I 2025 har styret starta jobben med å få på plass nye nettsider. Lagsstyret jobbar for at desse 412 

skal fungera godt og vera enkle å bruka. Planen er å få desse på plass i løpet av året som kjem, 413 

syta for god opplæring til tillitsvalde som skal bruka sidene, og samarbeida med særlaga om 414 

korleis det best fungerer i praksis. Lagsstyret håpar at nettsidene vert aktivt tekne i bruk av 415 

særlaga, både til nyhendesaker og informasjon om kommande tilskipingar. 416 

Lagsstyret har freista å kommunisera med særlaga på ein enkel og presis måte, for å sikra at all 417 

relevant informasjon kjem fram til målgruppa. Kvart særlag har ein kontaktperson i styret som 418 

dei kommuniserer med styret via, i tillegg til kommunikasjon via kontoret.  419 

Det har vore jobba ein god del med å at det alltid skal koma fram om det er laget og eventuelle 420 

særlag som står bak tilskipingar, eller om laget/særlaga berre er med og bidreg på tilskipinga. 421 

Me freistar på denne måten å sikra at organisasjonen vårt vert synleg, som ein aktiv tilskipar og 422 

bidragsytar på positive og inkluderande møteplassar. 423 

I løpet av perioden har me freista å gjera aktiviteten vår synleg på ei større flate i kulturlivet ved 424 

å delta på og halda kurs, stå for musikken på tilskipingar utanfor lagshusa, t .d. på Folkemusikk-425 

kveldar på biblioteket og på Det Akademiske Kvarter. Laget har også delteke på mange ulike 426 

tilskipingar som korfestivalar, kappleikar, musikk- og dansefestivalar, kurs og seminar. 427 

Barnelaget har bidrege med dansevideoar til folkepedia.no og FolkOrg har òg laga ein film om 428 

ungdomsklubben FLOKE. I tillegg vart Barnelaget tildelt Gnist-prisen under Landskappleiken i 429 

Eidfjord. 430 

2. Utvikla organisasjonskompetansen i laget 431 

Lagsstyret og dei ulike særlaga arbeider med å utvikla lagkjensla på tvers av særlaga, og å sikra 432 

at alle som bidreg administrativt, har naudsynt kjennskap både til laget vårt og 433 

organisasjonsdrift generelt.  Audhilds og Kvedagruppa har t.d. samarbeidd om julekonsert, 434 

heile laget var involvert i barnestemna og ulike særlag og grupperingar bidreg t.d. med musikk 435 

og song på dansekveldar og familiefolkedanskveldar.  436 

I perioden har koret og lagsstyret hatt samarbeidsmøte om organisasjon og kommunikasjon, 437 

noko lagsstyret ynskjer å gjennomføra med alle særlagsstyra framover. Eit organisasjonskurs 438 

for tillitsvalde er under planlegging, og ungdommane i FLOKE-nemnda får opplæring i korleis 439 

ein driv organisasjonsarbeid og organiserer aktivitetar. 440 

Lagsstyret var òg representert på landsmøtet til Noregs Ungdomslag, der fleire tema innan 441 

organisasjonsarbeid stod av programmet. Mellom  anna var grafisk profil og nettsider, 442 

inkludering og rekruttering, trygg organisasjon, og korleis ein kan involvera barn og unge tema. 443 

 444 

 445 

Lagsstyret 2025: 446 

 447 

Dagrun Slettebø Daltveit   Thomas Reime Berthelsen  Renathe Nilsen 448 

  449 

Ørjan Olsen Furenes  Borghild Sudmann Mandelid 450 


